
Tid. 177. F rn m varp

til laga um sauðfjárbaðanir.

Flutningsm .: Hákon Kristófersson.

1. gr.
A tvinnumálaráðuneytið hefir yfirumsjón og úrskurðarvald um fram- 

kvæmd sauðfjárbaðana. Það gefur út reglur og leiðbeiningar, hvernig þeim 
skuli haga.



2. gr.
Sauðfjárböðun skal á hverjum vetri fram fara á öllu sauðfje á landinu, 

á tímabilinu frá 1. nóv. til 1. febrúar.

3. gr.
Skyldur er bver fjáreigandi að framkvæm a böðun á öllu þvi sauðfje, 

er bann hefir undir böndum, og hlíta því eftirliti, sem lög þessi ákveða.

4. gr.
H reppstjórar i sveitum, með aðstoð hreppsnefnda, og lögreglustjórar i 

bæjum, með aðstoð bæjarstjórna, skulu, hver i sinu umdæmi, hlutast til um, 
að allir fjáreigendur hafi trygt sjer næg baðlyf á sauðfje sitt, með nægilegum 
fyrirvara, til þess að böðun geti farið fram sam kvæm t ákvæðum 2. gr. laga 
þessara. Sömu stjórnarvöldum  er skylt að hvetja m enn til að koma upp svo 
mörgum sundþróm , er hæfilegt m á telja til þess að böðun geti farið fram 
hvenær sem er að vetrarlagi.

5. gr.
H reppstjórar i sveitum og lögreglustjórar i bæjum skulu, hver í sinu 

umdæmi, skipa einn eða fleiri m enn sjer til aðstoðar til eftirlits með því, að 
allir baði, blöndun baðlyfja og hvernig baðað er.

Eftirlitsmenn skulu og skoða alt sauðfje kláðaskoðun i hvert skifti, 
áður en baðað er, og gefa skýrslu um  skoðun og böðun samkvæm t 9. gr.

6. gr.
Nú hefir sauðfjárböðun einhversstaðar ekki farið fram eftir ákvæðum

2. og 3. gr., og er um að kenna hirðuleysi eða m ótþróa fjáreiganda. Skal þá 
hlutaðeigandi eftirlitsmaður tilkynna það hlutaðeigandi hreppstjóra eða lög- 
reglustjóra, og skal hann þá tafarlaust sjá um, að böðun verði framkvæmd á 
kostnað fjáreiganda. Kostnaðinn má taka lögtaki.

7. gr.
Nú verður vart fjárkláða i hreppi eða kaupstað, og er þá skylt að tvi- 

baða alt sauðfje kláðaböðun á þvi svæði, er fje gengur sam an, á þann hátt, 
er hreppstjóri eða lögreglustjóri ákveða.

Verði þá enn vart fjárkláða, skulu gerðar þær ráðstafanir, sem nauð- 
synlegar þykja til útrým ingar á honum.

8. gr.
Lítist atvinnum álaráðuneytinu, samkv. skýrslum þeim, er i 9. gr. getur, 

að fjárkláði sje að breiðast út, getur það fyrirskipað svo viðtæka kláðaböðun, 
sem það telur ástæður til.

9. gr.
Hreppstjóri og lögreglustjóri skulu, hver i sínu umdæm i, sjá um, að 

lögum þessum sje framfylgt, leiðbeina eftirlitsmönnum við skýrslugerð, heimta



skýrslur frá þeim og semja árlega aðalskýrslu, eftir fyrirm ynd, er atvinnum ála- 
ráðherra setur.

Skýrslan skal sýna glögt yfirlit um skoðun, útbreiðslu kláða, böðun, 
hver baðlyf voru notuð og hvernig blönduð, og alt það, sem snertir fjárbaðanir. 
Skýrslan skal send atvinnum álaráðuneytinu fyrir 1. júli ár hvert.

10. gr.
Þóknun til eftirlitsmanna greiðist úr blutaðeigandi sveitar- eða bæjar-

sjóði.
Andvirði baðlyfja, eins og þau kosta á næsta verslunarstað, sem notuð 

eru til endurböðunar samkv. 7. og 8. gr., greiðist ú r rikissjóði.

11. gr.
Hver sá, er verður var við óþrif i sauðfje, eða verður þess var, að lög 

þessi eru ekki haldin, skal skyldur að tilkynna það blutaðeigandi breppstjóra 
eða lögreglustjóra.

12. gr.
Brot gegn lögum þessum varða sektum , frá 50—200 krónum , er renna 

í sveitar- eða bæjarsjóð þar, sem brotið er framið.
Skal fara með þau mál sem alm enn lögreglumál.

13. gr.
Lög þessi öðlast gildi 1. júli 1928.

14. gr.
Ákvæði tilskipunar 5. jan. 1866 og tilskipunar 4. m ars 1871, lög nr. 40,

8. nóv. 1901, og lög nr. 58, 30. nóv. 1914, eru ú r gildi num in, svo og öll 
önnur lagafyrirmæli, er kunna að kom a i bága við lög þessi.

G r e i n a r g e r ð .

Meiri hlnti landbúnaðarnefndar Nd. flntti á síðasta þingi frv. samhljóða 
þessu, og visast þvi tii greinargerðar þeirrar, er fylgdi því frumvarpi.


